Тропарь новомученикам и исповедникам Запорожского края, глас 4:
Днесь новоявленныя звезды / на церковней показашеся тверди, / блистанием своим озаряющи малодущных сердца, / подвигом веры и страданьми за Христа красящеся, / добропобеднии мученицы и исповедницы, / словеса Спаса делом совершившии / и Божественныя Того страсти ясно в себе изобразившии, / ныне же молитеся прилежно / о иже любовию вас почитающих, / спасти и просветити души наша.
Кондак, глас 2:
Во времена лютая ведоми бысте связани от богоборцев / и в темницы затворени, / верою соблюдаеми, непобедими пребысте / и, отрешившеся телес, святии, Божественным желанием яве облекостеся. / Темже, яко светила, просиясте в мире, / верныя просвещающе Духа благодатию. / Страстотерпцы мученицы, / молите Христа Бога / согрешений прощение даровати / чтущим любовию святую память вашу.
